
Narayaneeyam Dashakam – 45 
ShriKrishnasya Baala Leelaa 

 
ayi sabala murārē pāṇijānuprachāraiḥ 

kimapi bhavanabhāgān bhūṣayantau bhavantau । 
chalita charaṇakañjau mañju mañjīra śiñjā- 

śravaṇa-kutuka-bhājau chēratuś chāruvēgāt ॥1॥ 

mṛdu mṛdu vihasantāv unmiṣad dantavantau 

vadana patita kēśau dṛśya pādābja dēśau । 
bhuja-galita-karānta-vyālagat kaṅkaṇāṅkau 

mati maharata muchchaiḥ paśyatāṃ viśva-nṛṇām ॥2॥ 

anusarati janaughē kautuka-vyākulākṣē 

kimapi kṛtaninādaṃ vyāhasantau dravantau । 
valita-vadanapadmaṃ pṛṣṭhatō datta dṛṣṭī 

kimiva na vidadhāthē kautukaṃ vāsudēva ॥3॥ 

druta-gatiṣu patantā vutthitau liptapaṅkau 

divi munibhirapaṅkaiḥ sasmitaṃ vandyamānau । 
drutamatha jananībhyāṃ sānukampaṃ gṛhītau 

muhurapi parirabdhau drāgyuvāṃ chumbitau cha ॥4॥ 

snuta kuchabhara maṅkē dhārayantī bhavantaṃ 

taralamati yaśōdā stanyadā dhanyadhanyā । 

kapaṭapaśupa madhyē mugdha hāsāṅkuraṃ tē 

daśana mukula hṛdyaṃ vīkṣya vaktraṃ jaharṣa ॥5॥ 

tadanu charaṇachārī dārakais sākamārāt 

nilaya tatiṣu khēlan bāla chāpalyaśālī । 
bhavana-śukaviḍālān vatsakāṃś chānudhāvan 

kathamapi kṛtahāsair gōpakair vāritō'bhūḥ ॥6॥ 

haladhara-sahitas-tvaṃ yatra yatrōpayātaha 

vivaśa-patita nētrās tatra tatraiva gōpyaḥ । 
vigalita gṛhakṛtyā vismṛtāpatya bhṛtyā 

murahara muhuratyan tākulā nityamāsan ॥7॥ 

pratina-vanavanītaṃ gōpikā dattamichChan 

kalapada mupagāyan kōmalaṃ kvāpi nṛtyan । 
sadaya yuvatilōkair arpitaṃ sarpiraśnan 

kvachana navavipakvaṃ dugdhamap yāpibastvam ॥8॥ 

mama khalu baligēhē yāchanaṃ jātamāstām 

iha puna rabalānām agratō naiva kurvē । 
iti vihitamatiḥ kiṃ dēva santyajya yāchñāṃ 

dadhi ghṛta maharastvaṃ chāruṇā chōraṇēna ॥9॥ 

tava dadhi ghṛtamōṣē ghōṣa yōṣājanānām 

abhajata hṛdi rōṣō nāvakāśaṃ na śōkaḥ । 

hṛdayamapi muṣitvā harṣasindhau nyadhāstvaṃ 

sa mama śamaya rōgān vātagēhādhinātha ॥10॥ 

II sadaa sarvatra govinda naama sankeerthanam govindaa 
govindaa II 

II shree guruvayoorappa sharanam II shree haraye namaha II 

 


